COLOSENSES
Pabloou Colosapienag ésap pha

deepiiitarr

Chi phatarr. Chamug cartaja ichab Efesios
d#i Filipensejo ich jooi Pabloou carcel deg simua
phéatarrau (1:24; 4:18). Ab sim ichab cdrcel deg
simua agjo ichdéu Filemonag phéatarr. Mag jooi
Filemodn Colosapierr ajim aajem. Mukhuun carta
thum jayapwe Tiquico Onésimo dii péiwi am gaau
deepditarrau (4:7-9).

Chija khuun atheeta phaji. Pabloou UQurwai
Colosaam iglesia ee maestronaan anumta Sii
séukha nem jaau nurrjéem Khuunjd num ajim
aajem. Makhuunau ag eyaaja khaba sii parhoob
nem jaau nuemua #u chadcha #kha durrum
khuundam warag khaibagta wau wénurrajim
anaaba. Magta Pabloou Colosapien chi #kha
durrarr khuunag mug &sapdam phd deepiijim
aajem, mag nurrjéem khuunag udwur amach
khiigur aum ugua.

Amau jaauwai Cristo iek é#kha num khuunauja
angelnaan chi thierrnaan #égthar numugta jéeuju
aal num a jaaujeejim anum. Mag num dii ichab
dich mehéuja phuurbichpinaa tagam ley Moiseeu
pha puatarrja wurkhaju aai num aajeejim aajem.
Mamu magpaijd khaba, amau nem khaighacha
jaaujerran, Orag jaauwaijd Jesus chan Ewandam
khaba sii angeljopaita sim a jaaujeejim anaaba,
warag i serbiibag phé num iekhau.

Khan jawaag aji. Mag sii nem agchaja jaauba
nurrjéem khuuanag étu maach peerduajem iek ékha
durrum khuun khﬁgurpimaaugauta Pabloou amag
ajapha jaaujim, jaga slerré Cristo maimua khani
jagil mag Cristoou maach koit (1:15-23; 2:8-3:4).
Biblia gaai libro khapan thunum gaai mag iek
jurkhiin, mug Colosenses gaal jaau sim khaai
ajapcha jaau sisidum oobaju.

Mug carta Colosapienag deepditarr théurwai
peer Efesopienag deepditarrjd paimuu sim,
khiirjug dakha naawai. Mag naab mamu, chi
tema chaar amau jaau numun Khiethuupai sisidum.
Efesios gaai chi carta éntér oowai, jdga maach
Cristo iek #kha num Khuunta i morkhanaa i
iglesiakha nu a simta jaau sim. Maimua jlrr mug
Colosenses gaai jaauwai, Cristo Ewandamkhanaa
ichta mag iglesia Por aawai ichdéupaita dor ich aar
Obérju ayaa apiejem a sim.

Salud .

1-2Muun Pabloou, ich Ewandamau khdsi sierrjo ich
Jesucristooucha ich i jaaumkhiir jur autarr. Mu-
ata mug €sap pha deepii chirum, Colosas phobor
ee Cristo iekta ogduba ikha durrum gaaimua
Ewandam Gorkha num khwunag. Mua pdar Kkoit
maach Aai Ewandamag jéeu chiraajem, @#u dirrcha
pdar eeg oonaa pdar khdinaa phé wai siemkhlir.
Maach ermano Timoteo muig mu dii sim; i iek
iruaja pdrag salud aajem.

Pabloou chi iikha durrum khuun kéit Ewandamag
Jéeujerr

34 Mau marag jaaucheewai mag parau
Jesucristo iek pdachdéu thdraucha ikhatarrta
ogduba iikha num dii ichab thum Ewandam dorkha
thunuem khuun ddéijd agdaujo kha khosi nem
a Ur naawai, pdar kodit maach oraa numpierr
Ewandamagta #u ajim a durraajem, ajapcharan
maach Por Jesucristo Ayagma. > Marau khaphu
nuem, mag chadcha thum agdaujo wir aigja pdach
khapeen daupii numun, pdachjd thum Ewandamau
ich aar auwi ich mag i dii nuisiju khaphs num
gaaimuata mag num. Warrcha chadcharam iek
paachdéu tlirwi éu peerdu nuisierr edwe Ewandamau
pdach ich diéi mag phé aujujd khaphu ajierram.
6 Ich jag paachig jaaubaawai pdrau #khatarr
iekpaita ichab deeum Kkhuun eejd durrpierr
aaidemam. Magjaau num Urwi ikhamam khuunja
khapaana paaukhamam dii ichab dor pdoma warr
amach khaigha wénurraajerr Khiirjug isegwi Gor
wéjdaunag paaukha thunum, ich jig ttu Ewandamau
chadcha ich garmua maach khosi aajem iek jaau
num Urwi pdachdéu ikhatarrjo. Pérau khaphu
num, mag Ewandamau ich garmua maach Khosi
aajemun chadcharau. 7Ich magta maach khodam
Epafras maadéu i iigjemua parag jaaujim, parag
ich mag iek jaau siethuurwai. Parau khaphu num,
iruaja ichab paachig Cristo iek jaau num gaaita
ogduba ich jdg jéedu khitaajem. 8 Ich Epafraauta
mag Ewandam Akharau pdrag pdach ee agdaujo
pdach khapeen daupii api simja mau maar aar
jaauchéjim.

9 Maguata maachdéu mag Ur autarr aigmua
warag puaba Ewandamagta jéeu naajem paar koit,

ich khiirjugta parag deemkhiir; maagwai ichdéuta
ichab ich Ewandamau nem waupim khdsimja thu-
maa pdachig khaphu apimkhiir. 10 Irigta pdar
koit jéeujem, chadcha maach Por Cristo dénkha
num Khuunjo pdach nem wau numpierr irua
nem khosimta wau numua dich khapeen dii nem
ajapha aju ayaamja waub khaba waumkhiir; mag
nem wau num gaaimua warag ich Ewandamja
ajapcha paachig khap amkhiir. 11 Agjo jéeujem
ichab, ich Ewandam thumaam khuun khiaijd jua
theeg slerrumugta ich jua theeg pdach gaai phés
deebarmua pdach ich déi ubw naamkhiir, maag-
wal béur abarm gaaimua phithurg aadép aw-
iaja magumja ]uapadam thethe dwat naamkhiir.
12 Maagwai pdrau onee ich Jooi chi Ayagja &u
ajim aju. Ichdéuta pdachja warm khaun agjo ya
tikha wénurram khuun déi aba ich aar auju ayaa
apainaa paach ich dénkha naawai paar diija déu aju.
13 Meperau maach sii khimie durrag phé arraag
ichta maach khaai éirpai sierrjd, itu ich Ewandamauta
maach peerds auwia jlrr ich Iewaa ichdéu jasene
aajemta maach Porkhapijim, 14 ich Ewandam dii
maach iekkhdr poém narrja ichdéuta ich bagau
maach pekau chugpaapdiwia ich dénkha autarr
aawai.

Cristoou ich thdopibarmua Ewandam diii khdinaa
apitarr

15 Ewandam chan maadéu pod ooba aajem,
mamu Cristo ich Aai dii khiir 8ba gierraawai &u
1 gaaimua khaphu num jdga sierré¢ Ewandam chi
Aaija. Ichta nem thum ompaaju nawe ich Aai
dai sierr aawai ichta nem thum thunem POrkha

sierrum. 16 Nem thum maadéu daua oonaa pod
ooba aajempa mug jb gaaim maimua #gtharm
magwe thunumji Ewandamau i gaaimuata ompaa-
jim: reinaan, maimua edja eem magwe Ewandam
chognaanjom; maguem khuunta amachta érpainaa
iek theegnaa jua theeg sisidum khuunja ichdéuta
thum ompaajim, magum Kkhuunagjd ichdéu ig
simjo ich ipierraa amkhiir. 17 Ich Cristoon mag
nem thum mug thunum ompaaju nawe sierrum;
ichdéuta mag nem Kkhiir pogkhe thunumja thum
amach sisid ajupierr siumajim. 18 Mamu mag-
paijd khaba, ich Cristota iglesia POrOu, maag-
wali jlrr chi iglesia sii 1 morou. Mag ichta war-
rgarwe slerrarrj0, iiu phiideju aigjd ichta ichab
nacha phiidsgjim, magbarm gaaimua nem thum
thunum Kkh&aijd ichta drpainaa ichta ichab mag
sierraag. 19 Ewandamau ich Iewaa Cristota piijim,
ich Iewaa 0Oor khiir thegbarm gaaimua ichchata
Oor ee sieichemjo amkhiir. Mag wounag pawiaja
ichiita agtha ich Aai dii simjo ich mag Ewandamkha
sierrajim. 201 gaaimuata ichab mug durr gaai thum
dor thunumji amach pekau gaaimua Ewandam
dil iekkhor wai narrja dgtharm magwe thunum
khuunpa ich dii khdinaa naapiju aai apijim. Is
mag i dii khdinaa numun, Cristoou maach peerdu
awaag ich bag pakuls gaai arpitarr gaaimuata
mag i diii khdinaa num. 21 Warr parau Ewandam
khaugba aawain pdran chadcha okhoo naajim,
mag pdach khaibag gaaimua i dii iekkhor paar
narr aawai. 22 Pari Ts ya magba, ich garmu-
ata jlrr ich d#éi khoéinaa phé wai sim, mag Cristo

wounag pawi aduraa ich théopitarr gaaimua. Mag
pdar ich d#i khdinaa apitarran, ich atheepai nem
wau weénurrumua biurjd pekau chukhu, kulp
chukhu ich aar phé awaagau. 23 Pari mag bturja
kulp chukhu ich aar padach phé aupiegan, ich
mag pdachdéu ikhatarr iek gaaita ubunaa ichab
pdachdéu maach peerduajem iek ikhatarr edwe
ich diiiich mag nuisijuja khaphu nuisierr Khiirjugta
khiir okhooba wai wénurraju aai num. Ich mug
maach peerduajem parau Urtarr iekpaita ichab dur-
rpierr jaau num; muchdéuja ich ag iekta jaau khi-
taajem.

Pablo phidag judionaan khabam khuun ee

24 Mag maach peerduajem iek jaau chitum
gaaimuata muun mug dau aphua preso chirum.
Mamu much mug chirumja jlrr pdachta éu amkhiir
aawali mag aphuu chirab mamu onee chiraa-
jem. Much mug wali num gaaimuata, ich jag
Cristoou iglesia ich morkha sim athee ich dau
aphue wai naawai dwattarrjo, muchdéuja agjo 1
dénjo aju &kha chiraajem. 25 Mua khaphu chirum,
Ewandamau muuta ich iek ikha num Khuun juag
oojemkha wai sim, pdar maar meeun khabam
khuunpa éu amkhiir. Mag phidagta ichdéu murug
deetarr aawai maach peerduajem iekta meerba
muan thum jaaumaajem; 26 ajapcharan war-
rgarwe Ewandamau ich mag biurjd orag jaauba
sii ichdéupai khaphu wai slerrma; magtarr Ista ya
ich dénkha num khuunag khaugpibarm. 27 Magta
pdarja i dénkha num khuun aawai maar meeun ju-
dionaan khaba awiajd Ewandamau péragjd Khaphu
apibarm, jaga mag Cristo maach théar ee siejemta

mug atag dgthar paaukhawijid oo wai wénurraju.
28 Mag Cristota muan sli ikhorjd khaba 0rag jaau
khitaajem, ich Ewandamau muchig Khiirjug deetar-
rdamau am wawimamua; ajapcharan Cristoog sii
khaibag chukhu ajappha khithéemta irig ich jua
eecha phédeegma. 29 Magaag atheeta muun maach
peerduajem iek jaau chiram, magaagja ich Cristo
jua theeg mu gaai simuata mag jaaupi siewai.

2

1 Much mag chirumuata parag khap apim
khosi chirum, chadcha dirrcha Ewandamag jéeu
chiraajem paar koit, Laodicea iglesia eem khuun
kodit, maimua khiircha muchdéu ooba aajem
khuun kditpa jéeub khaba jéeu chiraajem. 2 Mag
Ewandamag jéeu num gaaita ogduba chiraajemun,
pdach thdar onee amkhirau, ich jag agdaujo dich
khapeen kha khosi wénurrumua warag khiirjug
paarpamaawai Ewandamau ich appaimua khaphu
slerrta pdachdéujd ajapcha khaugmamkhiir;
ajapcharan pdar maar meeun khabam khuunagja
Cristota ajapcha khap amKkhiirma. 3 Aba mag Cristo
khaphus num gaaimuata chadcha ichdéu nem
waupim khdsimja waau khaphu waaujem. 4 Mua
mag chirumun, pdachig dbmua khdaijd i wajaug
aadee iwiir dbamugjd sii pdach kKhiligurpimaaugauta
mag chirum. 5 Chadcha khiircha chan paar aar
khaba chirab mamu, mu akharan paar aar simjo
sim. Magua ichab mu onee chirum, mag parau nem
parhooba wauba sii pdachdéu Cristo iek tkha num
gaaita ubu num a tir chiraawai.

Cristo gaaimua Ewandamau itupi auwi dor iturkha
num
6 Magua muan pdaragan, ich jdg warrjd maach
POr Jesucristoog pdach peerdu aumkhdir i igtarrjo
warag i kha ogdubata nuisit a chiram. 7 Mag i
kha ogduba aagan, pa jéb ee ajap khaarkhamaa-
jemjota warag i gaal ubu ajuuta &khanaa warrcha
pdachig jaautarr iek ogduba itkha numuata i gaai
thierrkhabat. Mamus mag numji nem thumaam
paar Ewandamagta éu ajim abat. 8 Khiir kKhaphu
abat keena: ar jag sii mug jéb gayam Khiirjugta
chadam iek awi aata Orag jaau nurrjéem khuunag
00b uduur pdach khiigurpimiet. Jakhuun chan Cristo
iekja jaauba, sii maachjopaim khuun kKhiirjug déi ar
meperau khosimjo Cristo ichaaur aajem khiirjugta
jaau wénurram.

9 Mamu Ewandam khaugaag chan pdrau magam
khiirjug igha num, Cristo wounag pawi maach
ee pdaitarr gaaimua Ewandamau warre ichchata
khaphu apitarr aawai. 10 Mag Cristota amau
jaau num angelnaanjom wa mepeenjom jua
theeg sisidumn Kkh&aijd ichta #rpai sim diita
pédar Oor dbamkha naawai, ich Ewandamchata ya
paach déi wai num. 11 Ich mag Cristo iekta
parau #khabaawai ichdéuta Ewandam athee
pdrag nem waau khaugpijim. Mamu mag paar
1 dau na #u nuisim chan sii maar meeunjo dich
khakhua gaai dauchach numua khaba, paar thaar
ajaug paabapiéimuata magpijim, paachdéu nem
khaigbham waaujerrja tag waupimapha abarmua.
Mag Cristoog dich thaar ajaug paapi numta irigan
dauchach charau, chadcha Ewandam atheepai

weénurraawai. 12 Pdach por choopi num ed paar
warre Cristo diéicha &bam jébdeg aukhérbarmjo
ajim, ajapcharan mag chi khéchamj0 nuisiewai
pdachdéu nem Kkhaigham waaujerr isegpiiwia
tag wauba aag. Magnaa ichab pdrau Ewandamau
ich Cristo phiriu autarr jua theegja iikha naawai
warre ich Cristo daichata iiu phiidutkhabarmjo
ajim, ich ag jua theegau ichdéu nem waupim
khosimpai wau wénurraag. 13 Warran sii pdachdéu
nem khaigba wau narr gaaimua paran chadcha
sii okhoota naajim Ewandam na. Mag num dii
ichab ni judionaanau aajemjo paach ajaug paaju
awi pdach khakhua gaai dauchachjuja biurja
khiirjuba aajeejim. Mamu mag okhoo narrta
Is Cristo gaaimua FEwandamau p#dar Kkhaibag
thumaa chugpaapéiwi ich Cristoj6 ich mag
ilu wénurrapiju aai apijim. 14 Mag pekau
gaaimua 1 diél kulp pom narrta warre ichdéu
chugpaapdijim. Magbarm aigta mag Moiseeu pha
puatarr leiu Ewandamag maach khaibag waupi
jaau simjo slerrjd warre ichpata dii pakuls gaai
meerpbapiéimjo abaawai warre maach chig aju
khaba sisijim. 15Meperauich jua theegau dor thum
ich athee phé wai slerrja Cristo thumaam Khuun
dakhiir pakuls gaai jiir jOisim thumaam Khuunag
oopibarmua Ewandamau warre mag chi mepeer
podpiiijim, ijua ee narr khuunja chadcha peerduju
ayaa amkhiir 6beerkha athamua.

Ygthar naaimaju khuunjo wénurrajuuta ekhabat

16 Mag lefu maach kulp p6m num jaau sierr
jua eemta ya Cristoou Obeer autarr aawai, mag ley
igwi dbmuaja paraujd maar judionaan dénjo aju aai

nem awi, nem inag khonaa d6d6jo dé num oowi,
wa maarjo tagam nem phiesta ed, ed jop num
ed wa jua duijem ed khdijd wurkhaba nuem oowi,
jaga aju aai nu a jaauju khaba num. 17 Warrgar
Ewandamau maar judionaanag mag wurkhapiejerr
chan ich mag kha wénurramkhiir khaba, sii Cristo
bée num orapai wurkhamkhiir ajim. Ajapcharan
magum kha numua jaga ichdéuta am peerds auju
a khap apieg ajim. 18 Ar jdg amachdéuta ajapcha
tikha num awi pdachig, “Maar dénj6 Ewandam
chognaanagpa jéeuba naawai pdar chan agtha
ajapcha khaba num” a iekhaawai, oob am iek
asekasmiet. Jigam Khuunaun, Ewandamau amagta
nem inagjad dau daau oopiejeewai amauta pdaar
khé&aija khapcha num anaa, sii amachdéu nem
khaphumta tho iyiéu slerrjéem. 19 Mamu mag

num chan Cristota chi #kha num Khuun Porkha
sim déi khaba numta mag num. Maachigan

Cristoouta warag ich iek khaugpiejem, thachdam
kho nwmua chaain dérrpamaajemjo. Ich jag
maach padamjad ichdéuta thumaa s6pigkha wai
siejemj0, maach ich iek #kha num khuunjad ichdéuta
Oor dbpaimkha wénurrapiejem, warrgarwe ichdéu
magpiju atarrjo, iwiir dbmuajd chikham igham
aba. 20 Ya pdrau tag parhoobam khiirjug Grau
jaau num wurkhaba aag chadcha Cristo d#i
meewi numj0 naawai, meperau maach khtiguraag
8khaajemj0 amau maach peerdusju awi nem
waupi jaau numja ipierraa aag khaba num.
Mag numta, ¢khan jagwi agtha Cristo khaugba
wénurrum Khuunjé 21 nem parhoobam gaaija
purju khaba, nem parhoobamjd khoju khaba,

ni sii amau jaaujemjo nem inagjd parhooba
dich jua ee pdd purju khabamta agtha wurkha
wénurraajé? 22 Jagum nem sii muig eegar Oor
maachjopai thunum Khuunau amach iiupai jaau
num khabahab. Magum nem sii béaur abarmua
chukhu aadeejeewai sii magum khoojerr gaaimua
wa magum wurkhaajerr gaaimuapai chan
Ewandamau maach aubaju. 23 Par dadapai oowain,
chadcha amaujaau num éuumjo sisidum, Ewandam
dawagaa amkhiir nem wau num d#éi dichta
thumaam khuun khaaija serbiibanaa dichdéupaija
dich dau aug khaugpiba jaau naawai. Pari mag
nuem chan poéd baéurjd nem khaigham wauju
khdchag chugpaa aubajuuta mag jaau num.

1-2 Ya pdar Cristo déi iiu phiidutkhawi numjo
naawai chadcha igthar Cristo Ewandam juachaar
gar chi Porkha sim aar naaimaju Kkhuunjo
weénurrajuuta €khabat, muig eegarm nemta atcha
khiirjuba. 3 Pdran ya nem parhoobam wauju
khiirjug isegtarr khuunau. Magtarr aawai pdran
Ewandamau ich aar phé auwia Cristo dii dba jooba
weénurrapiju khuunau. 4 Mag Cristo dii aba jooba
weénurraju khuun aawai ich Cristo béewi ichdéu
ich ajaug thumaam khuunag oopibarm ed pdaar
ichdéu ajaug paa atham khuunta ichdéu ich dai
ich mag phé wai sisiju.

Warram khiirjug isegp#iwi Khiirjug liurta au nam

> Magua, nem Kkhaigham wauju khochagja
warre pdach gaaimua khecheunaa barbap#imjo
abat. Ni dbmuaja ich 6or khabam dii khapes am,

Ewandamau oowai maach inaam nemja tag waum,
warr ich khdchag aig nem waunaa warag bigaaum
khuunta chigaa apiejerrjd oob tag agjo am, ni
oob phatkhonagjd wurpa am; phatkhon khiragta
wurpa nuemen nem parhoobamta é&wandamkha
waunaa agug jéeu num dii dba sim. 6 Magum nem
parhooba wau num Kkhuun gaaita Ewandamau
jua khuaba deeb khaba deeju, ich ipierraa
khaba aawai. 7 Warran chadcha parau magumta
waaujeejim; 8 mamu s ya pdar magum athee
khaba num. Magua muan paragan mag chirum:
pdach Kkhorg pwabat; khiir machagja isegbapdiit.
Chikham khaibag wauju, chikham Kkhiir khiir
mor chigpai iekha num, iparii iekha num, jagum
thum warre isegbapiit a chirum. 910 Warr
pdachdéu parhoob nem waaujerrjda ya khajiia
sOrj0 isegpiiwi jlrr Khiirjug iiurta wai naawai
oob chikhamnag séukhamiet. Mag Khiirjug iiur
ich Ewandamauta deetarr aawai, maach mag
khiirjunaa irua khdsimjo wau nem khuunan i khiir
thegmamua warag ajaug pamam dii ajapchata
i khaphu paaukhamam. 11 Pdar mag naawai
ni dbmuajd ich ajaug thoju khaba sim: judioou
wa judio khabamua, mehéu thuu simua wa thuuba
simua, chi durrkhuwu wa durr chaauramua, agtha
chikham chogkha simua wa chikham chog khaba
simua, chi khapcha simua wa khaugba simua, ni
dbmuajd maata iwiir ab drpai sim aju khaba sim.
Magumta khiirjuju khéai dichdéu Cristo wai simta
nem thum thunem khaaija érpai sim khaphunaa
ichpaita ichab thum ich iek #kha num Kkhuun ee

siejemjd Khap aju aai num. 12 Ewandamau pdar Khdsi

siewai pdarja ichab ich dor Khamkhiir ichdéuta paar
jer aujim. Magua, ich jag ich garmua pdach jur
autarrjo agdaujo chikham dau aug khaug paraa
aajeeth, agdaujo 0 ajapha. Dichta chikham khdai
drpai aju 8khaba dau maata abat, dich dii khaigba
aawaijd magum igha sii warag khiu jumpdpiil
aa khaphu. 13 Mag agdaujo dwaat khaphunaa
iwiir b khaija bibigag paraa sim khai, agdaujo
perdonaawi magum iek tag igha warre khiir
okhoobapidiit. Ich jdg maach Por Cristoouja maach
perdonaatarrjo, pdachdéujd agj0 pdach khapeen
perdonaabat. 14 Pari mag mua jaau chirumjo
wénurraagan, pdach khapeen daupii aju khiirjugta
uduraa pdach gaai érpapibat. Magta amun, pdachjo
dii tkha durrum Kheun thum Ewandamau oowaija
i dawagaa wénurraju, 6 dba. 15 Ichab mag num dii
Cristoogta warag uduraa pdach khoinaa apibat,
mag weénurremua Cristo mor gaai Gor dbpaimjo
khoinaa wénurramkhiirta warrjd Ewandamau paar
ich dénkha autarr aawai. Mag Ewandamau péach
ich dénkha auwi pdach wir aigjd khoéinaa api sim
paar irig éu ajim abat.

16 Agjo ichab Cristoou maach peerdu aaujem
iek pdachdéu Kkhaugtarrta khiir okhooba ich
mag pdach thdar ee wai nuisit. Mag iek warag
khaugmaag, khiirjug khaphuata jlrr agdaujo
pdach khapeenag jaaupetat. Mag num dii ichab
wawimamua jirr agdaujo chikham khiir onee
apibat. Chadcha thiraucha Ewandamag éu ajim
anaa irig meukharau Salmos aunaa deeum
meukhaarja i jigaagaamta aubat. 17 Mamu
magem nem thum paachdéu jaauwai wa waauwai

khaija, chadcha maach Por Jesus dénkha naawai,
ichdéu waupim khosimjo waum khosita waubat.
Magnaa ichab ich Jesus gaaimua ich Ewandam chi
Ayagja ¢u ajim abat.

Jaga Ewandamau khdsimjé aju aai nu dich khapeen
dii

18 Yuin jaainpan, padach jaainau pdachig nem
mag aawai oob pdachta am khdaai #érpai aju
8khamiet. Pdarjd maach Por Jesus iek iikha num
khuun aawal pdach jaainagta wuduraa pdach
phéethugpiju aai num. 19 Mamu paach chi
jaainauja mag pdachta am khdai érpai num awi,
oob am dii pdachdéu am aig amiet; magju khaai
warag padach wuindam jdsehneta abat.

20 Chaaina, pdrauja agjo, pdach dénnaanau paachig
nem jaau numpierr am ipierraa ajuuta €khabat;
maach Por #agthar chirumuajd magta duu oo-
jem. 21 Mamu pdach chi dénnaanauja oob khiir
masi amag meeurrarrau amiet; magta amun,
eeu warag meeukhawi amachig nem jaau numja
ikhamapha adukham.

22 Ar mug jéb gaai sii chikham chogkha num
khuun, pdach patronnaanau pdachig nem jaau
numpierr am ipierraa abat. Mamu mag am ip-
ierraa num chan mag sii pdach dii aairaa amkhfir
pdach oo naawaipai khaba, am meer awiaja ichi-
ita chadcha nem waum khosi ich magta abat,
maach Por Cristo dau na nem khaigha wauju
0kho. 23 Mag nem waauwaija sii dor atheepai wau
numjo khaba, ich maach Por Cristo atheechata
wau namjo pdachdéu nem wau num thum waum
khosita waubat. 24 Parau khaphu num, paachdéu

magta nem wau num jlirran maach Por Cristoou
pdragja ich dii aba ich durr gayam nem jaapiju,
mag pdach porkha num khuwsnau nem jaau nem
waum khosi wau nem aig maach Por chaar
ich Cristo atheepata wau naawai. 25 Mamu
magba ar nem khaighamta wau num Kkhuunan
mag amachdéu nem parhooba aajerr jirr ich
Ewandamauta agjo am dii ichdéu khap aju. Irig
chan iwiir dbjda warm khuun khdai ajapcharam
chukhum, nem khaibag wauba aag.

4

1Magua paar ar chognaan wai num khuun, pdach
chognaan dai agpierraa abat. Paran chadcha
am pOrnaanau, mamu khiir eyaa abat: ichab ab
thumaam khuun khaaija @rpai slerrumua pdarja
00 sim #gtharmua; ma ichab pdar Porkha sim.
2 Ewandamagta jéeu nuu jéeu nuu abat. Mag jéeu
numua ichab irig éu ajim abat. 3 Maar koitja
maach Por Ewandamag jéeubat keena, warag ich
iekta jaauju ayaacha apinaa jdga Cristoou Oor
peerdu aaujé a jawaag. Mag Cristoou Oor peerdu
aaujem iek Orau khaugba aajerr jaau chitam
gaaimuata mug mu preso chirum. 4 Maimua sli
mu kOitpaijd jéeubat keena, mua 1 iek jaauwai
ajapha muchdéu jaauju aai chirumjo warre
dawaacha jawaag. > Ar maach dénj6 Cristo iek
gikhaba num Kkhwun diéi iyés aawai, wa nem
waauwai khdija, ajapha khiirjunaata iekhabat.
Maach peerds autarr iek jaauju ayaampierr jlrr
khaugbam khuunag jaaubat. ¢ Mag am dii iyéu
aawaija am jigaagaata iekhabat, warag amag tirm

khosi Grmkhiir. Mamu ichab amachdéu khaugbam
pdaachig jéeuwaija tkhaa khaphu aag mag paachdéu
jaau numjd ajapha khaphwu abat.

Abmiecharam salud

7 Cristo gaaimua maach khodam maachdéu i
chig amapha aajemua parag jaauwimaju, ma mau
jdga chirg; ajapcharan Tiquicoouma. Ich mug
ermanodaman ichig nem jaaubarmjd chadcha
ich agpierr wai jéedu khitaajem; magua ichab &u
mu diéi maach Por Cristo athee muig phidkha
khéraajem. 8 Magua mua iita piéi chirum, muig
maach jaga naajé a jaaubaimaawai paach khiir
onee amkhiir. 91 diéi mam ichab Onésimo, paach
aram woun agjo maadéu jasene aajem. Jaja agjo
ichig nem mag abarmun ag ipierr wai jéedu khi-
taajem. Amach numiim khusunau amau parag
jaauwimaju, jdga durrd mau maach chi #kha num
khuun.

10 Mu khapeer Aristarco muig mu dii carcel deg
khéraajemuajd parag salud aajem; Marcoouja agjo
salud aajem, ajapcharan Bernabé i primoouma.
Ya Marcos igwi mua paachig jaaupditarr aawai ya
pérau khaphu num, pdach aar baarwai ajapha i
recibiibat. 11 Maach khodam Jesus ibuur wauwi
Justo aajemuaja salud deep#éi sim. Muig ju-
dionaan chi #kha durrum khuun ee mukhuun
thdrjuppaim Khusnauta #u mu ipierr jaau dur-

rum, Cristota amach thdar ee auwi irigta uduraa
amach Porkhapimkhiir. Magua amauta ichab é#u mu
khiirdam jasenkha wai naajem. 12 Mag tag ichab
pdach aram woun Epafras Jesucristo chogkha
phidkha khitumuaja parag salud deepii sim. Ich

mag ichdéun paar koit Ewandamag jéeu khitaajem,
pdachdéu ikhatarr iek gaai ubunaa thumaa ich
Ewandamau khosimjota waumkhiir. 13 Mua much
datacha mag paar koit jéeu sim oojeewai khaphu
chirum, irua chadcha dérrcha paar khiirjuajem.
Mamu ajapcharan paar appai khaba, Laodicea
ee chi dékha durrum khuunjd khiirjunaa Ichab
Ierdpolipienja ich agjo khiirjuajem. 14 Muig doctor
Lucas maadéu i chig apimapha aajemuaja parag
salud deepiil sim, maimua Demas anumuaja agjo.
15 Mag tag ichab tagam ermanonaan Laodicea
nuem Khuunagjd salud deebat. Ermana Nin-
faagjd saludaanaa i di aig Ewandamag jéwaag dba
biirduajem khuunagjd salud deebat. 16 Mug
8sap cha mua parag deepéi chirem paachdéu ya
ajapha thiérbapdaiwai jlrr Laodicea phobor ee
agjo dkha durrum khuunag deebapdit, amauja
amach aar ag gaai théramkhiir Maagwai am
aar pditarr jlrr paach aig deebaicheewai agjo ag
gaai thiirbat. 17 Arquipoog mu imeerba muata
irig “Maach PoOr Cristoou ichig phidag deetarr
gaaita ich jag ogduba phidkha chitd” a jaaupii
chirum abat. 18 Mug €sap muchdéuta parag deepiii
chiram khap amkhiir, mug 8bmiecharam saluddam
muchdéuchata much juadamaucha phd deepii
chirum, ajapcharan much jooi Pabloouma. Keena,
mug mu preso chiram khiir eyaanaa mu Kkoit
jéeubat. Much garmuaja paar koit jéeu chiraajem,
Ewandamau #u péar eeg oomKhir,
Magdampai ajim mua pérag jaaum ig chirarr.
Ayoo keena,
Pablo

